
shrIgaNeshvarapramANikA

ஶ்ரீக³ணேஶ்வரப்ரமாணிகா

ௐ
ஶ்ரீராமஜயம் ।

ஸத்³கு³ரு ஶ்ரீத்யாக³ராஜஸ்வாமிநே நமோ நம: ।
ௐ விநாயகாய வித்³மஹே । விக்⁴நக்⁴நாய ச தீ⁴மஹி ।
தந்நோ த³ந்தி: ப்ரசோத³யாத் ॥

அத²ஶ்ரீக³ணேஶ்வரப்ரமாணிகா ।
க³ணேஶநாமமோத³நம் கராம்பு³ஜஸ்த²மோத³கம் ।
வரப்ரஸாத³தை³விகம் ஸுராஸுரார்சிதம் வரம் ॥ 1॥
குவிக்⁴நவாரணம் க³ணம் ஸுஹாஸஹஸ்திவக்த்ரகம் ।
ஶிவாஶிவஸ்ய புத்ரகம் ஶிவாகரம் ஶிவங்கரம் ॥ 2॥
ஸுகார்யஸாத³ராநுதம் ஸுகாவ்யபுஷ்பவர்ஷகம் ।
ஸுபா⁴ஷத³ம் ஸுகா³நத³ம் ஸுநாமகீர்தநாமுத³ம் ॥ 3॥
ஸுநாமகம் ஸுபோ³த⁴த³ம் லயஶ்ருதிப்ரந்ரு’த்யகம் ।
ஸுகாவ்யநாத³ராஸகம் ஸுராஸஶப்³த³பா⁴வகம் ॥ 4॥
ஸுராக³த³ம் விராக³த³ம் லயாஶ்ரயம் லயாஸ்பத³ம் ।
ஸதா³முத³ம் முதா³ரஸம் ஸதா³ ப⁴ஜே க³ணேஶ்வரம் ॥ 5॥
க³ணேஶ்வரப்ரமாணிகா க³ணேஶ்வரப்ரஸாதி³கா ।
க³ணேஶ்வரப்ரஸாத³ஜா க³ணேஶ்வரப்ரஸாத³தா³॥ 6॥
ப்ரஸாத³காய மங்க³ளம் ருஜாபஹாய மங்க³ளம் ।
க³ணேஶ்வராய மங்க³ளம் ஸுமங்க³ளாய மங்க³ளம் ॥ 7॥
கு³ருப்ரகே³யநாடகம் கு³ருப்ரஸந்நகீர்தநம் ।
கு³ருப்ரஸாத³கீர்திதம் கு³ருப்ரஸாத³மங்க³ளம் ॥ 8॥
இதி ஸத்³கு³ருஶ்ரீத்யாக³ராஜஸ்வாமிந: ஶிஷ்யயா ப⁴க்தயா புஷ்பயா க்ரு’தா

ஶ்ரீக³ணேஶ்வரப்ரமாணிகா

ஶ்ரீக³ணேஶ்வரப்ரமாணிகா கு³ரௌ ஸமர்பிதா ।
ௐ ஶுப⁴மஸ்து ।

